
Vorwort:


Entspannung is enorm wichtig in da heitign Zeit. Vor allem für folgende Menschen is des Free OM Solo bsonders empfehlenswert:


a) Für olle, de moana, daß ma si in der modernen Leistungsgesellschaft durchsetzen muaß, oder de hoid irgendwia damit zurechtkema wolln.


b) Des is ja äh klar, für Leid, de nimmer mitmacha wolln, beim dekadentn Turbokapitalismus und eahna Gmias wieder selber obaun.


c) Natürlich für olle in da Landwirtschaft. Wen wunderts, wenn de Bauernsleut am Omd `s Kreiz wäh duad und wieder hod koana Dankschön gsogt. Liabe Bauernsleut, jetz seits Ihr dro. Spürts Eure Bauern-Power im Wurzel-Chakra und findets Eure Wachstumsenergie in der Entspannung. Mim Free OM Solo legts Ihr den Samen für eine entspannte Transformation der Landwirtschaft voller Anerkennung und Wertschätzung zu Euerm eigenen Besten und zum höchsten Wohle aller.


d) Ja mei und am End àà für olle andern, eiso für de Millionen und Abermillionen Menschen, de‘s no ned so genau wissen, de no auf der Suche sàn, i moan bei dene wo‘s Zehnerl no ned gfoin is, wei’s einfach no ned dagneißt hom, wo da Bartl an Most hoid.


Guaaaad, wennst Du Di vo a, b, c oder d angesprochen fühlst, dann derfst jetz glei amoi in a entspannte Haltung geh. Wei mir legn sofort los mim meditativen Rumsàndln. Machs da jetzad gaaanz bequem in einer für di angenehmen Hock- oder Flackposition.


Na hoit, erst gibt’s no a boor Begriffsdefinitionen. Zum besseren Verständnis vo dem größtenteils boarischn Werk, mächt i de schenstn ESO-Sprüch übersetzn.




1. De schenstn ESO-Sprüch auf guad boarisch





	Gehe ganz ins Vertrauen

	Da Herrgott werds scho richtn





	Das hast du dir selbst kreiert

	Seim z’schuid, Depp damischer





	Atme da durch

	Schnauf amoi na sixt‘as scho





	Nutze die Kraft deiner Gedanken

	A bisserl a Hirnschmoiz hod no koam gschod





	Wir sind eine echt tolle Community

	Mir sàn mir





	
Wir sind übende Meister

	Es is no koa Glernda vom Himme gfoin





	Ich bin auf dem Weg zur Erleuchtung

	Zefix do blend mi wos - i brauch a Sonnabruin





	Du bist mehr als deine Emotionen

	Du host vui z´ vui Gfui





	Ich werde gerade in meinem Vertrauen geprüft

	Sche langsam kena mi olle mitananda und zwar kreizweis





	Ich lebe jetzt vegan

	Es gibt nix bessers wia an Radi, a Brezn und a frische Mass dazu





	Neulich war ich beim Lachyoga

	Neili war i beim Politikerdablecka





	Das ist als Energieausgleich gedacht

	Oa Hand wascht de ander





	Alles darf sein

	Lebn und lebn lossn





	Steh ganz in deinem Licht

	Dua di ned owe





	Gib jedem Tag die Chance, der schönste deines Lebens zu sein

	Wos ko denn der schene Dog dafür, dass du a so a Loamsiader bist





	Na klar, dank Disziplin und Yoga kannst auch du den perfekten Body haben

	Gäh do schaugst, Neidhàmme vareckta. So an Adonisl-Ranzn kriagt ma vom oaarmign Reißn





	Begleitest du mich zum Schweige-Retreat

	Kimmst mit zum „Jetz hoits hoid amoi eier Bàbbn-Stammdisch“





	Heute bin ich wieder bei meiner Mantra-Singgruppe in Haidhausen …

	Heid bin i wieder bei da Haidhausner Mantra-Blosn und de Giasinger Om-Buam …





	… und danach mach ich Body Percussion

	… und danoch dua i Schuaplattln





	
Lebe auch deine negativen Anteile, damit es dir echt gut geht

	Schlechte Leid gähds oiwei guad





	Puh, des war jetz ganz sche vui aber oans is no total wichtig





	Du solltest anstatt „ich muss“ „ich möchte“ sagen

	Ja freili, ich möchte scho seit na hoibn Stund auf’s Häusl





	… alles wird gut

	… werd scho wern sogt d´ Frau Kern

